तिङन्तप्रक्रिया – अभ्यासः २२ – पाठः ३२
एतेषु वाक्येषु चुरादिगणस्य तिङन्तम् अभिज्ञाय तत्सिद्धिप्रक्रियां प्रदर्शयत

Example:  क्षालयामि तव पादपङ्कजं नाथ दारुदृषदोः किमन्तरम्। मानुषीकरणचूर्णमस्ति ते पादयोरिति कथा प्रथीयसी॥
क्षालयामि – लट्-लकारः, उत्तमपुरुषः, एकवचनम्।
क्षलँ शौचकर्मणि (१५५१)
क्षल्
(उपदेशेऽजनुनासिक इत् १.३.२, तस्य लोपः १.३.९)
क्षल् णिच्
(सत्यापपाश... ३.१.२५)
क्षल् इ

(चुटू १.३.७, हलन्त्यम् १.३.३, तस्य लोपः १.३.९)
क्षाल् इ

(अत उपधायाः ७.२.११६)
क्षालि

(सनाद्यन्ता धातवः ३.१.३२)
क्षालि  लँट्
(वर्तमाने लट् ३.२.१२३)
क्षालि ल्
(उपदेशेऽजनुनासिक इत् १.३.२, हलन्त्यम् १.३.३, तस्य लोपः १.३.९)
क्षालि मिप्
(तिप्तस्झि... ३.४.७८)
क्षालि मि
(हलन्त्यम् १.३.३, तस्य लोपः १.३.९)
क्षालि शप् मि
(कर्तरि शप् ३.१.६८)
क्षालि अ मि
(लशक्वतद्धिते १.३.८, हलन्त्यम् १.३.३, तस्य लोपः १.३.९)
क्षाले अ मि
(सार्वधातुकार्धधातुकयोः ७.३.८४)
क्षालय मि
(एचोऽयवायावः ६.१.७८)
क्षालयामि
(अतो दीर्घो यञि ७.३.१०१)
1. जिह्वे कीर्तय केशवं मुररिपुं चेतो भज श्रीधरम्।
2. आज्ञापयत्तदा राजा सुग्रीवः प्लवगेश्वरः।
3. लालयेत् पञ्च वर्षाणि दश वर्षाणि ताडयेत्।
4. परार्थानुष्ठाने रहयति नृपं स्वार्थपरता।
5. श्रमार्जितं त्वन्मधु मिष्टमन्ये सुखेन मर्त्याः खलु चोरयन्ति ।
6. ये ये कामा दुर्लभा मर्त्यलोके सर्वान् कामांश्छन्दतः प्रार्थयस्व।
7. शुक्रश्चन्द्र: सूर्यो गुरुरिति ग्रहान् हि सर्वान् गणयाम |
8. ते चण्डांशोरचण्डास्त्वरितमिह कराः पाण्डुतां खण्डयन्तु।
9. ज्वरप्लुष्टान् दृष्ट्या सुखयति  सुधाधारसिरया।
10.  केयूरा न विभूषयन्ति पुरुषं हारा न चन्द्रोज्ज्वलाः।
11. शत्रुशेषमृणशेषं शेषमग्नेश्च भूनृप | पुनर्वर्धेत संभूय तस्माच्छेषं न शेषयेत् |
12. कच्चिन्मन्त्रयसे नैकः कच्चिन्न बहुभिः सह।
13. मृगयध्वं नरेन्द्रस्य पत्नीममिततेजसः।
14. नहि त्वां रावणो दृष्ट्वा दिव्यरूपां मनोरमाम्। मर्षयेत चिरं सीते स्वगृहे पर्यवस्थिताम्।
